
श्री सुखेन्‍दु शेखर राय:

क्या उपभोक्ता मामले, खाद्य और सार्वजनिक वितरण मंत्री यह बताने की कृपा करेंगे कि:
(क)
31 जुलाई 2013 तक की स्‍थिति के अनुसार 2013-14 मौसम के लिए चीनी का प्राक्‍कलित प्रारंभिक शेष कितना है;
(ख)
2013-14 चीनी मौसम के लिए प्राक्‍कलित चीनी उत्‍पादन कितना है;
(ग)
क्‍या लगभग 230 लाख टन की घरेलू आवश्‍यकता की तुलना में 2013-14 मौसम के दौरान चीनी की कोई कमी होगी; और
(घ)
यदि नहीं, तो अभी तक 10 प्रतिशत के सस्‍ते आयात शुल्‍क पर चीनी आयात की अनुमति देने और इसे अन्‍य वस्‍तुओं के मामलों की भांति 30 प्रतिशत या 40 प्रतिशत तक न बढ़ाने के क्‍या कारण हैं?

उत्तर
उपभोक्ता मामले, खाद्य और सार्वजनिक वितरण मंत्रालय में राज्य मंत्री (स्वतंत्र प्रभार)
(प्रो0 के0वी0 थॉमस)
(क):
देश में चीनी मिलों से प्राप्‍त नवीनतम ऑनलाइन रिपोर्टों के अनुसार 2012-13 चीनी मौसम (अक्‍तूबर-सितंबर) के दौरान 31.7.2013 को व्‍हाइट शुगर के बकाया शेष का अनंतिम रूप से लगभग 129 लाख टन होने का अनुमान लगाया गया है।
(ख): चीनी का उत्‍पादन गन्‍ने के उत्‍पादन और पेराई के लिए चीनी मिलों को इसकी उपलब्‍धता पर निर्भर करता है। गन्‍ने सहित खरीफ फसलों के लिए वर्ष 2013-14 के लिए उत्‍पादन का प्रथम अग्रिम आकलन कृषि एवं सहकारिता विभाग द्वारा अभी जारी किया जाना है। तथापि, संबंधित राज्‍य सरकारों और चीनी उद्योग से भी प्राप्‍त रिपोर्टों के अनुसार देश में चीनी का संभावित उत्‍पादन घरेलू आवश्‍यकता को पूरा करने के लिए पर्याप्‍त होगा।
(ग):  जी, नहीं। 2013-14 चीनी मौसम के दौरान संभावित चीनी उत्‍पादन और पर्याप्‍त अग्रेनीत भंडारण के साथ घरेलू आवश्‍यकता को पूरा करने के लिए चीनी की कोई कमी नहीं होगी।
(घ) सरकार ने चीनी उद्योग के अनुरोध पर विचार किया है और आयातों को हतोत्‍साहित करने के लिए दिनांक 8.7.2013 से चीनी के आयात पर 10 से 15 प्रतिशत तक सीमा शुल्‍क में बढ़ोतरी कर दी है।

